
Shri Nimbarka Ashtottarashatanama Stotram

ஶ்ரீநிம்பா³ர்காஷ்டோத்தரஶதநாமஸ்தோத்ரம்

ஶ்ரீஸதா³நந்த³ப⁴ட்டப்ரணீதம் -

நமஸ்க்ரு’த்ய ப்ரவக்ஷ்யாமி ஶ்ரீமதா³சார்யஸத்³கு³ரும் ।
தந்நாம்நாமஷ்டோத்தரஶதம் க்ரு’ஷ்ணப⁴க்திவிவர்த்³த⁴நம் ॥ 1॥
ௐ ஆநந்த:³ பரமாநந்த:³ஸூத்ரபா⁴ஷ்ய-ப்ரகாஶக: ।
ஜீவோத்³தா⁴ரப்ரயத்நாமா ஸ்ம்ரு’தமாத்ரார்த்திநாஶந:॥ 2॥
ஶ்ரீ ப⁴கா³வத-கு³ப்தார்த²-ப்ரபோ³த⁴ந-பராயண: ।
ஸாகாரப்³ரஹ்மவாதீ³ ச வ்யாபகோ ப்³ரஹ்மபாரக:³॥ 3॥
மாயா-த்⁴வாந்த-நிராகர்த்தா வ்யர்த²வாத³-நிராஸக்ரு’த் ।
ப⁴க்தி-பங்கஜ-மார்த்தண்டோ³ நிம்ப³வ்ரு’க்ஷவிபா⁴கர:॥ 4॥
ஸர்வாசார்யப்ரிய: க்ரு’ஷ்ண-ப³ல்லவீ-ப்ரிய-மாநத:³ ।
லக்ஷ்மீகாந்தோ த்³விஜஶ்ரேஷ்டோ² மஹாகாருணிக: ப்ரபு: ⁴ ॥ 5॥
அநந்ததா³நத³க்ஷஶ்ச மஹாதே³வ-சரித்ரவாந் ।
ஆக³மாநுக்ரு’தி-ப்³யாஜ-மோஹிதாஸுரமாநுஷ:॥ 6॥
ஆநந்த³பூர்ணாப்³தி⁴தே³ஹோ வைஷ்ணவோ ஹிதக்ரு’த்ஸதாம் ।
வ்ரஜபோ⁴கா³ர்த²-ஸத்³ரூப-ப⁴க்திக்ரு’த் பரமேஶ்வர:॥ 7॥
ஸர்வவைஷ்ணவஸம்பந்ந:ஶ்ரீவிஷ்ணுஜ்ஞாநதோ³முநி: ।
ஸ்வாநந்த³-சிக்கண: பத்³ம-த³லாயத-விலோசந:॥ 8॥
க்ரு’பா-பீயூஷ-ஸஞ்ஜுஷ்ட-வேத³-பத்³ம-ப்ரபா⁴கர: ।
ரோஷ த்³ரு’ஷ்ட்யா ச ஸந்த³க்³த⁴-ப⁴க்த-ஶத்ரு:ஸ்வஸேவித:॥ 9॥
ஸுக²பூர்ண:ஸுகா²ராத்⁴ய: ஶீதலாங்க்⁴ரிஸரோருஹ: ।
ப⁴க்தப்ரதாபோ ப⁴க்தாதி³ர்ப⁴க்த-காம-ப்ரபூரித:॥ 10॥
ஶ்ரீபா⁴க³வத-தாத்பர்ய்ய-ஸமுத்³ர-மத²நே க்ஷம: ।
வேதா³ந்த-ஸாரவாக் ஸிந்து⁴-தர்பிதாகி²லஸேவக:॥ 11॥

ஸாமீப்ய-ப⁴க்த-த³த்தஶ்ரீக்ரு’ஷ்ணப்ரேமாऽகி²லேஷ்டத:³ ।
க்ரு’ஷ்ணக்ரீடா³ரதோ நித்யம் த³யயைதத்கதா²ப்ரத:³॥ 12॥
கமலாத⁴வப⁴க்த்யர்த²-ஸர்வநாமோபதே³ஶக: ।
கர்மாசாரோபதே³ஷ்டா ச ப⁴க்தி-மார்க³-ப்ரவர்த்தக:॥ 13॥
விஶ்வேந்த்³ரோ த⁴ர்மகர்த்தா ச த⁴ர்மகாலோ த்³விஜேஶ்வர: ।
ஸர்வாநந்த:³ஸர்வகாம: காலபா⁴நுர்முநீஶ்வர:॥ 14॥
கோ³பிகாயஶவிஸ்தாரவக்தா தத்பரஸாத⁴ந: ।
ஜீவாசாரோபதே³ஶார்த²-ப⁴க்தி-க்³ரந்த²-நிரூபக:॥ 15॥
ஶாந்தோ ஜிதாரிஷட்³வர்கோ³ம் யஶோதா³-ப்ரியசேஷ்டித: ।
ஸ்வஶிஷ்யார்த²-க்ரு’தாப்⁴யாஸ:ஸர்வவித்³யா-விஶாரத:³॥ 16॥
ஹரி-ப⁴க்தி-ஸ்வபா⁴வோ ஹி க்ரு’பா-ஸாக³ரயத்நவாந் ।
வ்ரஜே ஸம்ஸ்தா²பிதப்ராணோ வ்ரஜபாலோ வ்ரஜாதி⁴ப:॥ 17॥
த³யாலுர்பே⁴த³ப⁴ர்த்தா ச பே⁴த³வாதே³ஸஹாயவாந் ।
தமாலஶ்யாமலாங்கோ³ஹிஸிம்ஹக்³ரீவோ மஹாபு⁴ஜ:॥ 18॥
உபாஸநாதி³கர்த்தா ச முக்³த⁴-மோஹ-விநாஶக: ।
வாஜபேய-ஸோமயஜ்ஞ-சாதுர்மாஸ்யாநுபூ⁴திக்ரு’த் ॥ 19॥
ப³காரிபத³-ஸேவோபதே³ஷ்டா ஶ்ரீகோ³பிகா-ப்ரிய: ।
ஸுலக்ஷண-நிகுஞ்ஜஸ்தோ² கோ³பீஶ-ரஸ-பூரித:॥ 20॥
ப⁴க்த-க³ம்யோ ஹிதப்ரியோ விஸ்ம்ரு’தாந்யோ ஜநார்த³ந: ।
ஜநார்த³நஸ்தி²தி: ஶுத்³த⁴லீலாகர்த்தா க³தஸ்மய:॥ 21॥
கோ³பீநாத²ப்ரியோ கோ³பீஜ்ஞாநதா³தா விமோஹந: ।
ராமேஷுப்ராணாக்ஷரோக்த்யா ஸத்³ய: பதித-பாவந:॥ 22॥
ஹரிப⁴க்த்யோக்தஸுஹ்ரு’த:³ஸ்வத³யாம்பு³ஜவிஷ்டர: ।
க³தீ³ பத்³மீ ஸுயஜ்ஞஜ்ஞோ தை³த்யஶத்ரு-விமுக்தித:³॥ 23॥
லீலாம்ரு’த-ரஸாஸ்வாத³-க்ரு’பா-ஜநஶரீரப்⁴ரு’த் ।
கோ³வர்த்³த⁴ந-க்ரு’தோத்ஸாஹஸ்தல்லீலாப்ரேமமந்தி³ர:॥ 24॥
மோக்ஷகர்த்தா மோக்ஷபோ⁴க்தா சதுர்வேத³-விஶாரத:³ ।
ஸத்யஸ்வபா⁴வஸ்த்ரிகு³ணாதீத:ஸுநய-கோவித:³॥ 25॥

ஸ்வகீர்த்திகீ³தாபா⁴ஷ்யேந்து³ர்வேத³பா⁴ஷ்ய-ப்ரத³ர்ஶக: ।
மாயாவாதா³க்²யதூலாக்³நி: க்ரு’ஷ்ணவாக்ய-நிரூபக:॥ 26॥
அநந்த-ப⁴க்த-ஸம்ராத்⁴ய-சரணாம்பு³ஜ-கோஶபூ: ⁴ ।
இத்யாநந்த³விபோ:⁴ ப்ரோக்தம் நாம்நாமஷ்டோத்தரம் ஶதம் ॥ 27॥
ஶ்ரத்³தா⁴விதோ³ஷபு³த்³தி⁴யோ ஜபத்யநுதி³நம் பு³த⁴ம் ।
சரணைகமநா: ஶுத்³த⁴முக்திம் ப்ராப்நோத்யஸம்ஶய:॥ 28॥
யோ ஜபேத்ப்ராதருத்தா²ய நிம்பா³ர்கஸ்ய மஹாத்மந: ।
ஶ்ரத்³த⁴யா பூரித: ப்ரோக்தம் ப⁴க்திவிக்⁴நவிநாஶநம் ॥ 29॥
ப்ரேமப⁴க்திர்ப⁴வேத்தஸ்ய கேஶவே நாத்ர ஸம்ஶய: ।
அபாரகஷ்டயுக்தோऽபி முச்யதே கஷ்டஸகடாத் ॥ 30॥
ஸதா³நந்தே³ந ப⁴ட்டேந விஷ்ணு-ப⁴க்தி-யஶோऽர்தி²நா ।
ப்ரியாவல்லப⁴தா³ஸேந க்ரு’தம் நிம்பா³ர்க-ஸம்ஸ்தவம் ॥ 31॥
ஸ்வாந்தாந்த⁴காரஹந்தாரம் கர்த்தாரம் ஶுப⁴கர்மணாம் ।
அபீ⁴ஷ்ட-ப²லதா³தாரம் ஶ்ரீநிம்பா³ர்கமஹம் ப⁴ஜே ॥ 32॥
॥ இதி ஶ்ரீஸதா³நந்த³ப⁴ட்டப்ரணீதம்

ஶ்ரீநிம்பா³ர்காஷ்டோத்தரஶதநாமஸ்தோத்ரம் ஸமாப்தம் ॥

